
Talba
MINUTI

Il-Minuti tal-Laqgħa nru. 36 li saret nhar l-Erbgħa 10 ta’ Ġunju, 2009 ġew konfermati.

THE CHAIRMAN (Onor. Edwin Vassallo):  Kif avżajt, din il-ġimgħa se nkun qed niltaqa’ mas-Sur Martin Scicluna li kienu bagħat it-Think-tank Report on the Divorce Issue lill-parlamentari.  Kelli laqgħa wkoll ma’ persuni biex jagħtuna preżentazzjoni dwar x’periklu jistgħu joħolqu l-antennas fuq is-saħħa.  Dawn kienu wrew l-interess tagħhom biex jiltaqgħuna magħna, through l-Onor. Michael Gonzi.  Dawn diġà huma żewġ diskussjonijiet li qegħdin nippreparaw għalihom.  

Jiena nixtieq ukoll nirrapporta li qegħdin nippreparaw laqgħa għall-ewwel ġimgħa ta’ Lulju fejn se nistiednu rappreżentanti ta’ NGOs u nagħmlulhom Presentation fuq ir-Rapport tal-Faqar u kif jolqot lit-tfal.  Sussegwentement nixtieq li fit-tieni ġimgħa ta’ Lulju, inkunu nistgħu nagħmlu din l-istess preżentazzjoni imma din id-darba nirrepetuha mal-NGOs Għawdxin. 

Ngħaddu minnufih għat-tieni item fuq l-aġenda u nilqgħu magħna lis-Sur Etienne Caruana, Manager, u s-Sur Joe Bonello, Director Economics Statistics mill-Uffiċċju Nazzjonali tal-Istatistika.  Din il-preżentazzjoni se tkun fuq statistika interessanti li l-NSO ippubblikat fil-ġurnata ta’ Jum il-Familja, u hija dwar x’inhi s-sitwazzjoni u l-qagħda tal-familja Maltija mill-punto di vista tal-istatistika kif miġbura mill-NSO. B’hekk nifhmu aħjar x’inhuma r-realtajiet u l-isfidi għas-soċjetà tagħna b’mod relevanti anke lejn il-familja Maltija.  Nitlob l-uffiċjali jieħdu l-kelma u jibdew il-preżentazzjoni tagħhom.  

International Day of Families: 2009

IS-SUR ETIENNE CARUANA (Manager Economics Statistics mill-Uffiċċju Nazzjonali tal-Istatistika):  Li se nagħmel hu li se nagħti preżentazzjoni fuq il-figuri li ġew ippubblikati f’dik in-news release li semmejt.  Ovvjament se nidħol daqsxejn fid-dettall ta’ x’kien hemm f’dik ir-release u nipprova nfiehem iktar kif inħadmu ċerti figuri.  Dan biex nagħmel iktar ċar il-metodoloġija li ntużat u l-interpretazzjoni tagħha tkun iktar faċli għalikom.

L-ewwel parti tal-preżentazzjoni hi fuq il-main demographic indicator.  Din l-istatistika toħroġ dejjem fid-Demographic Review, u x-xahar id-dieħel, se joħroġ id-Demographic Review 2008.  Fil-fatt l-aħħar wieħed li ġie published kien fl-2007. 

Nibda’ bl-iktar statistika prinċipali li dejjem toħroġ mid-Demographic Review. Bħalissa t-total population ta’ Malta hi ta’ 413,609. Meta qegħdin ngħidu total population inkunu qed ninkludu kemm il-Maltese residents kif ukoll il-persuni barranin li qegħdin jgħixu Malta.  Meta naraw id-distribuzzjoni by sex hemm 49.8% irġiel u 50.2% nisa.  Meta ngħaddu għat-twelid, naraw li fis-sena 2008 kien hemm total ta’ 4,126, li jfisser kellna żieda ta’ madwar 400 compared mas-sena ta’ qabel.  Bħala rata ta’ twelid, kien hemm 52% li kienu subien u 48% kienu bniet.  Meta ngħidu live births, awtomatikament qegħdin neskludu still births.  

Ngħaddu għal imwiet.  Total ta’ mwiet li kienu reġistrati – u hawnhekk ukoll qegħdin ninkludu l-foreigners li kienu jgħixu Malta – kien hemm 3,241, fejn 51% kienu rġiel u kważi 49% nisa.  Ovvjament it-twelid u l-mewt jagħtuk in-natural increase fil-popolazzjoni.  Il-parti l-oħra hija n-net migration, li tammonta għal 2,434 persons li f’dak il-każ għandek 53% males u 47% females.  In-net migration għandha two main components, għandek il-foreign part u għandek il-Maltese part. 

Rigward il-Maltese population, l-istima li għandna taċ-ċensiment li hi bbażata fuq nies li għandhom iċ-ċittadinanza Maltija li qegħdin jgħixu Malta hija ta’ 395,472.  Meta qed nitkellem fuq stima aħna għadna nużaw iċ-ċensiment tal-2005 li jsir dejjem at locality level u jsir ukoll at age level.  Ovvjament dejjem ikunu maqsuma by sex u bażikament dejjem ngħoddu l-births, innaqqsu d-deaths u nistmaw in-net migration. Rigward net migration parti minnha tkun registered u parti oħra nikkreaw mudelli matematiċi. 

Fil-fatt in-net migration tinqasam hekk.  Bħala Maltin hemm negative increase, imbagħad bħala Asylum positive decisions, nibbażaw fuq ir-residence’ permit ta’ kemm qed joħorġu mill-pajjiż u hemm ċertu increase, li hu aċċentwat iktar vis-a-vis il-males.  In-non-EU 27 hija bbażata fuq ir-reġistru l-ġdid tal-Expatriates Division tar-Residence Permit fejn hemm increase ukoll ta’ kważi 600 nisa u naqra inqas irġiel.  Sal-lum rigward l-EU27 għadna nużaw il-work permits, imbagħad nużaw iċ-ċensiment u nistmaw id-dependants tagħhom.  Rigward adoptions hemm minorità u qegħdin ninkludu l-adoptions ta’ barra għal Malta għax ovvjament dawk ta’ Malta ikunu diġà inklużi fil-births.

Irrid ngħid ukoll li bħalissa għandna projections li ġew revised in parallel mal-Eurostat sena ilu, li fl-2015 se jkollna total population ta’ 418,000, fl-2025 se tikber għal 423,000, però fl-2050 se tibda nieżla u tiġi 400,000.  Ir-raġuni għaliex tibda nieżla tistgħu tarawha ħafna fil-graph.  Fil-fatt jekk inti tqabbel id-distribuzzjoni li għandna issa fl-2008 ma’ tal-2050, insibu li għandna ageing population li hija waħda mir-raġunijiet primarji.  Ovvjament wieħed mill-main parameters hija fertility.
ONOR. MICHAEL GONZI: Kontu qegħdin tistennew li jkun hemm il-births għoljin matul l-2008 komparati mal-2007?  Allura kif tista’ tagħmel dik il-projection?

IS-SUR ETIENNE CARUANA: Le. Inti li trid tagħmel hu li tara past data.  Aħna ħafna drabi nipproġettaw fuq life expectation, nipproġettaw ukoll fuq il-fertility u tipproġetta mudell abbażi ta’ migration.  L-ikbar problema hija rigward migration għax il-patterns qegħdin ivarjaw ħafna maż-żmien.  Li ġara hu li s-sena li għaddiet il-fertility rate kienet ta’ 1.39 u telgħet għal 1.5.  Issa kif kienu l-affarijiet aħna konna pproġettajna li fl-2050 se titla’ għal 1.6, però issa qegħda 1.5, però ma nistax ngħid li se tibqa’ tiela’ għax kapaċi hija anomalija. Fil-passat kienet dejjem below 1.4.  Ovvjament projection hija bbażata fuq il-kelma ipotesi, fil-fatt għalhekk jiġi revised every five years. Aħna nagħmlu revision minn sena qabel għar-raġuni li nagħmlu revision tal-base biss.  Il-positive fuq expectation of life hija li fl-2100 se tikkonverġi l’fuq for both sexes.  
ONOR. MICHAEL GONZI:  Il-projected total population huma Maltin u barranin?
IS-SUR ETIENNE CARUANA: Le, dik hija t-total. Inti tagħmel mudell ibbażat fuq il-fertilità, ovvjament li allura iktar m’għandek ageing population iktar il-fertile age qed tilgħablek kontra l-popolazzjoni, jiġifieri għandek effett doppju. L-fertility rate żdiedet b’400 u l-maġġor parti huma Maltin.  Fil-fatt kif rajniha hekk mill-ewwel morna niċċekkjaw.  Is-sustainability ratio ġiet ikkalkulata at EU level ta’ 2.1 u l-ebda EU country s’issa għadha ma qabżitha.  
Niġu għall-household population.  Hawnhekk xi ftit mill-istatistika li qed nagħti f’din il-presentation għadha tirrelata għall-2007.  Ir-raġuni hi għax per eżempju jekk se niġu għall-household population dik ġiet ibbażata fuq is-Survey on Income and Social Conditions (SILC) tal-2007. Dak tas-sena 2008 għadu qed jinħadem bħalissa u se nispjegaw ir-raġuni għaliex għadu m’huwiex available.  Fil-fatt fl-2007 għandna stima bbażata wkoll fuq l-Household Budgetary Survey (HBS) li għandek 141,390 households.  By definition household qiegħed teskludi l-institutional household, jiġifieri kull survey li jsir meta qegħdin nitkellmu dwar household survey by definition, neliminaw awtomatikament iċ-children’s homes u monasteries.  Fil-fatt din importanti li user iżommha ġo rasu meta jinterpreta per eżempju l-purchase indicators.  Meta qed tara l-poverty rate tal-anzjani qed tara l-poverty rate tal-anzjani li qegħdin jgħixu ġod-djar.  Per eżempju l-anzjani li jgħixu ġo home dawk m’humiex inklużi.  U dan jgħodd għal kull indikatur tas-SILC, tal- HBS li se joħroġ tal-aħħar tas-sena u għal kull tip ta’ household survey.  Fil-fatt it-total population ta’ persuni li qegħdin jgħixu f’household hija ovvjament inqas mit-total population u hija 403,560.  L-average household size bħalissa hija 2.9.  Hija kważi kważi l-istess bħal dik taċ-ċensiment.  
The Chairman: Jiġifieri l-141,390 households huma family units.
IS-SUR ETIENNE CARUANA: Iva, eżatt.  Dawn tista’ tħares lejhom bħala grupp ta’ nies li qegħdin jieklu mill-istess borma.  Jista’ ikollok żewġ households jgħixu fl-istess dwelling.  Familja tista’ tgħidlek aħna noqgħodu isfel, u l-mummy toqgħod fuq u jkunu ekonomikament indipendenti kompletament.  
Forsi iktar interessanti jekk taraha by type.  Irrid ngħid li l-updates li għandna huma bbażati fuq iċ-ċensiment, u biex ngħid hekk huma very reliable għax kulma għaddew huma sentejn wara ċ-ċensiment.  Jekk naraw One person household under 65 years għandek 8.4% u minn 65 years and over għandek 10.5% li t-total ta’ households bejniethom jammontaw għal ftit inqas minn 20%.  Għandek imbagħad il-familja klassika, fejn għandek two adults and one dependent child li hija ta’ 10.7%.  
Issa d-definition ta’ dependent child hija differenti minn definition ta’ child.  Meta qed nitkellmu fuq child qed nitkellmu dwar persuna bejn 0 u 17 years.  Meta nħarsu lejn dependent child huma l-persuni bejn 0 u 17 years u bejn 18 u 24 years li huma economically inactive u hemm xi ħadd adult li qegħdin jiddependu fuqu. Issa kull m’hemm hija slight variation għax fil-verità jekk noħroġ children waħedha mhux se tiġi daqshekk differenti għax il-variation hija minima.  Single parent household with one or more dependent children hemm 3,650 ibbażati fuq l-updates u dak jiġi persentaġġ ta’ ftit inqas minn 3%. 
Ngħaddu għall-istatistika by number of children and elderly f’dik li hija distribution ta’ households.  Elderly meta għandek persuni aged 65+ u children li huma under 18.  Per eżempju għandek ftit iktar minn 101,000 households li m’għandhomx child.  Minn naħa l-oħra households fejn m’hemmx persuni 65+ hemm ftit inqas minn 90,000.  89,660 huma households li m’għandhomx child, 26,150 huma households fejn hemm child wieħed, 19,710 huma households li għandhom tnejn, u 5,870 households li għandhom minn tlett itfal ‘il fuq.  Min-naħa l-oħra meta niġu għall-elderly għandek 101,160 households li m’hemm ħadd li hemm 65+. Biex niftehmu, hawn qed nitkellmu wkoll dwar fejn għandek household fejn għandek il-missier, l-omm, in-nannu u tifla.  F’dak il-każ tkun tidher bħala one child.
Ngħaddi issa għall-marriages.  Il-crude marriage rate, li hija t-total number of marriages with respect to one thousand mid-year population, kienet bdiet b’6.52 fl-2000 u baqgħet nieżla għal 6.00 fl-2008.  Fil-fatt bħala all regions, marriages fl-2008 kien hemm 2,482.  Meta aħna nippubblikaw statistika għal-marriages nagħmlu total number of registered marriages.  Jiġifieri dawk ikunu jinkludulek ukoll il-barranin li jiġu Malta u jiżżewġu Malta.  Fil-fatt din tiġġustifika għaliex is-civil marriages tidher naqra iktar.  Bħala distribuzzjonijiet, kellek kważi 2,300 marriages li kienu hawn Malta u ftit inqas minn 200 kienu Għawdex.  Mill-2000 sal-2008 kien hemm kważi dejjem l-istess pattern.  
Bħala informazzjoni, fl-2007 kien hemm 35% tal-marriages li kienu civil marriages biss, jiġifieri mhux religious.  Fl-2000, din kienet ta’ 20%.  Hawn tajjeb ngħidu wkoll li 60% minn dawk is-civil marriages kienu bejn partners li kienu t-tnejn barranin.  M’iniex f’pożizzjoni ngħidilkom jekk dawn il-barranin ġewx just turisti u żżewwġu hawnhekk għax jistgħu jkunu foreign residents.  Barra minn hekk, nista’ ngħid ukoll li 14% ta’ dawn is-civil marriages kienu jinvolvu nies li kienu it-tnejn Maltin.  Bħala general note, 30% tal-grooms u tal-brides kienu barranin, u kważi 8% tal-brides kienu previously jew divorced jew inkella annulled marriages.  Forsi m’għidtilkomx, li aħna nanalizzaw din l-istatistika minn informazzjoni li jgħaddulna l-Public Registry. 
ONOR. MICHAEL GONZI:  Inti għidt li “Nearly 60% of the civil marriages involved partners (both) of foreign nationality.  30% of grooms and 30% of brides were foreign nationals.”
IS-SUR ETIENNE CARUANA: Dik is-60% qegħda meħuda għas-civil marriages biss.  Issa jekk bejn wieħed u ieħor tieħu 35% tal-marriages kollha, jiġi madwar 850.  
ONOR. MICHAEL GONZI:  U t-30%?
IS-SUR ETIENNE CARUANA: Le, dawk huma of the total marriages.  
ONOR. MICHAEL GONZI: U l-oħrajn x’sar minnhom?
IS-SUR ETIENNE CARUANA: Dawk huma Maltin ma’ barranin. 
THE CHAIRMAN:  Huwa tajjeb li f’dan il-kas jinkteb li 60% mill-35% ta’ civil marriages only kienu bejn barranin.
IS-SUR ETIENNE CARUANA: Fil-publication noħorġu l-country of citizenship tal-bride eċċ.  Il-problema hi meta inti jkollok żewġ barranin jiżżewwġu, ma tistax tkun taf jekk humiex residenti jew ġewx biex jiżżewġu biss u reġgħu telqu. 
Aħna nistgħu naraw li jkollna l-ID card tal-bride u tal-groom, nillinkjaw maċ-ċensiment u nagħmlu analiżi ta' dak it-tip. Il-problema hi li iktar ma jkollok barranin inqas hemm probabiltà li jkollhom ID card.  (Interruzzjonijiet) Meta inti tagħmel linkage tiddependi fuq ID cards.  Dik kapaċi tkun problema.
Ngħaddi biex naraw id-distribution by marital status.  Ovvjament meta tħares lejn il-marriages qed tara flow ta’ kemm qed jiżżewġu.  Imma meta tiġi biex tieħu ritratt qed nużaw is-SILC.  Issa importanti għax per eżempju hemm ħafna nies li huma single jew widows li qed jgħixu f’single households.  Hemm 30% li huma single, married hemm 60% u widows 7%, separated jew inkella divorced 3%. 
ONOR. MICHAEL GONZI:  It-30% li huma single dawn qed jgħixu ġo household waħedhom?
IS-SUR ETIENNE CARUANA: Meta nużaw it-terminu household, by definition qed teskludi kull persuna li qed tgħix f'institution.   
ONOR. MICHAEL GONZI:  Jiġifieri hemm 30% li huma singles u li qed jgħixu, skont kif qed nifhem jien, ġo dar waħedhom.  (Interruzzjonijiet)
IS-SUR ETIENNE CARUANA:  Per eżempju, tifel single ta' 17-il sena - għax hawnhekk irrid ngħid li jridu jkunu 16 plus - li qed jgħix mal-parents, dak huwa single imma huwa parti mit-30%. (Interruzzjonijiet)  Però li qed ngħid huwa li jekk tinterpreta li 30% tal-popolazzjoni, tkun naqra misleading għax fil-verità hija naqra ikbar għax inti għandek ħafna anzjani li huma waħedhom.
ONOR. MICHAEL GONZI: Allura hemm 7% tal-population li huma widows li qed jgħixu ġo household fil-komunità.  Ma jfissirx li qed jgħixu waħedhom ġo dar?
IS-SUR ETIENNE CARUANA: Le.
ONOR. MICHAEL GONZI:   Jista' jkunu qed jgħixu ma’ familja ġo dar.
IS-SUR ETIENNE CARUANA: Per eżempju, ikollok persuna li romlot u jkun għad għandha t-tfal.  Issa l-marital istatus tagħha ġie 'widow' però m’hijiex tgħix waħedha, imma taqa' bħala single parent household.  
Il-bażi ta’ din l-istatistika hija li dawn in-nies huma single jew widows.  Il-problema hi li minn survey iktar ma tidħol f'dettall inqas tkun reliable.  

ONOR. MICHAEL GONZI:  Hemm correlation mal-istatistika tas-Social Security?

IS-SUR ETIENNE CARUANA: Primarjament kull income li jkun hemm mis-social benefit inġibuh billi nillinkjaw id-data tagħna mad-data tas-SAPS.  Ir-raġuni hija li fit-2005 skoprejna li kien hemm ċertu benefiċċji li huma per eżempju supplementari li peress li mhux ħafna nies ikunu ntitolati għalihom għax ikunu fuq il-poverty line hemm tendenza li dawn in-nies ikunu minsijin.  Allura konna għamilna link biex din l-informazzjoni nġibuha minn hemmhekk dirett.  Imma l-iktar importanti huwa l-income.  Din hija informazzjoni wkoll li toħroġ minn surveys oħra, tipo labour force survey, allura tkun tista' tqabbel iktar. 

Issa nerġa naqleb għall-popolazzjoni.  Fil-fatt fl-2007 kien hemm 637 registered separations.
THE CHAIRMAN:   Mhux persuni?
IS-SUR ETIENNE CARUANA: Le, dawk separazzjonijiet.
THE CHAIRMAN:  Jiġifieri separazzjonijiet ta' koppji.  Jiġifieri 637 couples.
IS-SUR ETIENNE CARUANA: Eżatt.  Dawn neħduhom mill-public registry u mhux mil-qorti. Bħala Maltese residents kien hemm 611, u both foreign kienu 26.  
Recognized divorces - u meta qed  ngħid hekk jiġifieri saru barra u rrikonoxxihom l-istat Malti - fl-2007 kien hemm 35 u annullamenti reġistrati kien hemm 167 li minn dawn kien hemm 34 li kienu religious u 133 li kienu ċivili biss. 
THE CHAIRMAN:  Skużani ftit.  Fl-2007, 637 ifisser f'sena waħda.
IS-SUR ETIENNE CARUANA:  F'sena waħda.  
ONOR. ANTHONY  ZAMMIT:  Meta qed tgħid Maltese, jiġifieri t-tnejn Maltin?  U meta qed tgħid foreign ikunu t-tnejn barranin jew Maltese and foreign?
IS-SUR ETIENNE CARUANA: Fin-numru 611 għandek at least one person li hija Maltese.  Mentri meta qed ngħid foreign, ikunu both foreign u jammontaw għal 26.
ONOR. MICHAEL GONZI:  Hemm statistika ta’ snin oħrajn?  U hemm statistika dwar kemm kien ilhom miżżewġin koppji li sseparaw?
IS-SUR ETIENNE CARUANA: Kemm kien ilhom miżżewġin għandna, imma niċċekkjahielek aktar tard jekk ma jimpurtarx.  Il-problema hi li din l-informazzjoni nġibuha mill-public registry, u ilna niġbruha mill-2007.  Ma nistax nirrispondik jekk għandhomx iktar b'lura.  Biex niġbru l-informazzjoni, nibgħatu uffiċjal il-Public Registry, jagħmel entry fuq il-laptop – għax id-data entry ssir through the statistic sector to make sure li ma jkunx hemm ċaqliq għax ovvjament dawn huma affarijiet sensittivi, speċjalment meta jkun hemm numri żgħar - tiġi għandna u nitfgħuha fis-surveys tagħna.  Imbagħad noħorġu analiżi ta' dan it-tip. 
ONOR. MICHAEL GONZI:   Għax għalina importanti li nkunu nafu kemm kien ilhom miżżewġin.  
ONOR. ANTHONY ZAMMIT:  Nixtieq nistaqsi oħra. Ir-recognised divorces kienu ta’ Maltin jew ta’ foreigners?  
IS-SUR ETIENNE CARUANA: Irrid niċċekkja għax ma nafx nirrispondik..
ONOR. ANTHONY ZAMMIT:  Importanti. Jiġifieri kemm minnhom marru barra, ġabu d-divorce u ġie rrikonoxxut mill-gvern.
IS-SUR ETIENNE CARUANA: Ngħaddu issa għall-births.  Kif għedtilkom, hawnhekk se nitkellmu fuq total births excluding tourists.  Jiġifieri jekk kien hemm turisti li welldu hawnhekk, dawk se jiġu eliminati.  
It-total ta' din is-sena, 2008, kien 4126, u kif qed taraw kien hemm qabża sewwa minn 3871 li kien hemm fl-2007.  Jiġifieri żieda ta' madwar 426.  Il-Crude Birth Rate, li hija t-total number of births with respect to 1,000 population, bħala ratio minn 9.5 telgħet għal 10.  Il-total fertility rate, li hija l-average number of babies li huwa stmat li jkollha mara in her fertile age, fl-2007 kienet ta’ 1.39 u minħabba din iż-żieda, fl-2008 dan tela’ għal 1.5.  Issa kif kont qed ngħid l-ewwel, jekk tara t-trend, dejjem kienet qisha l-istess, allura jien ma nistax ngħid at this point jekk hux se tonqos inkella jekk hux se tibqa' tiżdied.  
Bħala pattern, fl-2003 kienet daqsxejn għolja, però mbagħad wara, bejn l-2004 u l-2007 kienet quite constant u issa reġgħet telgħet għal-livell tal-2003. Ovvjament jekk tieħu average fuqhom, xorta għandek decrease bħalissa.
Għandna statistika dettaljata ukoll fuq births outside marriage.  Minn total ta’ 4,126 twelid, kien hemm 1,048 births outside marriages fejn 936 minnhomn kienu Maltese.  Kif inhi bħalissa, jekk tirreġistra twelid u l-missier ikun Malti u l-omm barranija dak xorta jiġi Maltese birth. Imorru fuq is-citizenship tal-omm jekk il-father ikun undeclared.
THE CHAIRMAN:   U jekk ikun unknown?
IS-SUR ETIENNE CARUANA: Jekk ikun unknown imbagħad naqgħu fuq is-citizenship tal-omm.  Per eżempju, jekk għandek mara Ingliża u l-missier Malti, dak jiġi Malti.  Imma imbagħad viċiversa dak jiġi foreign.  Bħalissa hekk qegħda l-classification.
THE CHAIRMAN:   Jiġifieri fl-2008, kien hemm 1,048 birth outside marriage. 
IS-SUR ETIENNE CARUANA: Kważi one-fourth tat-twelid kollu.   
ONOR. Michael Gonzi: U l-351 undeclared fathers?
IS-SUR ETIENNE CARUANA:  Mit-total ta’ 1,048 births outside marriage, kien hemm 351 twelid li fir-reġistru ma kienx hemm informazzjoni dwar il-missier. (Interruzzjonijiet) Għamilt il-351 undeclared fathers għaliha għax ġieli jitħawwad il-kunċett bejn birth outside marriage ma' undeclared fathers.  Ir-rata bħala undeclared father hija inqas, kważi terz tal-1048. (Interruzzjonijiet)  Births outside marriages żdiedu iva, kważi rdoppjaw.  
THE CHAIRMAN: Ikun interessanti jekk is-Sur Bonello jerġa’ jiġi t-tieni darba u jagħtina aktar statistika dwar l-undeclared fathers, biex naraw x'pattern hemm dwar iż-żieda tal-undeclared fathers. Dawn huma kollha affarijiet li għada pitgħada jistgħu jaffettwaw deċiżjonijiet li jista' jieħu l-gvern, anke f'budget jew inkella rigward miżuri oħra soċjali.  Jekk jogħġbok.
IS-SUR ETIENNE CARUANA: Rigward births outside marriage bħala percentage of the total ma kenitx żieda daqshekk qawwija anke jekk kien hemm żieda ta’ 100.  Bħala Maltin naqset ftit, imma bħala foreigners żdiedet ftit. Però ovvjament il-weight l-iktar li jingħata hu fuq il-Maltin għax ovvjament foreigners għandek ħafna inqas. 
Kif taraw bħala All births by age of parents, dawk li huma under 20 għandek ħafna iktar mothers percentagewise milli għandek fathers.  Mill-banda l-oħra meta niġu għall-etajiet kbar, għandek iktar irġiel milli nisa.  Hawn qed nitkellmu bħala percentage distributions.  Jista’ jkun, però ma nistax ngħid, li r-raġuni għaliex għandek inqas irġiel ta' età żgħira, għax forsi din korrelata b'xi mod mal-undeclared fathers.
Issa niġu għal Births outside wedlock by age of parents.  Bħala distribuzzjoni naraw li ftit inqas minn 25% ta’ births outside marriage kienu mothers under the age of 20.  Ovvjament iktar ma tikber l-età, iktar tonqos ir-rata. 

THE CHAIRMAN: Din l-istess statistika turi li kien hemm ftit inqas minn 10% irġiel mhux miżżewġa li kienu over 40+ li kellhom it-tfal, mentri nisa kien hemm kważi 2%.

ONOR. MICHAEL GONZI:  Minn din l-istatistika tal-40+, ħriġtu jekk il-father jew il-mother kellhomx tfal qabel?  Għax tagħmel differenza.  Jew jekk il-father kienx separat? Għax jekk ikun separat, normalment ma jkollux dipendenza tat-tfal u l-mother jekk tkun separata jkollha dipendenza tat-tfal allura ovvjament l-istatistika tista’ tiġi inqas. (Interruzzjonijiet)

IS-SUR ETIENNE CARUANA: Fejn jidħlu births ma jkollniex dik it-tip ta’ informazzjoni.  Teoritikament tista’ issir, għaliex taqbad per eżempju l-births tal-2006 u timmerġjah mal-informazzjoni li għandna fiċ-ċensiment u ġġib demographics.  Per eżempju bħalissa qed isir eżerċizzju fuq health.  Fil-fatt qed isir mal-Health Information. Qegħdin nippruvaw noħorġu expectation of life by socio-economic status.  U Malta għandha vantaġġ, għax fl-2007 kien l-uniku pajjiż Ewropew li kellu ċ-ċensiment.  

Teoritikament tista’ issir, il-problema hi li it takes a lot of time għax meta inti għandek merging ikollok ħafna problemi, per eżempju ħafna ID cards isiru manwalment.  Allura jekk ma jkollokx a perfect combination, se jkollok il-problemi.  Peress li f’Malta m’għandniex population register li jagħmel update ta’ ċerta informazzjoni, ċerta informazzjoni ma tistax tiġri warajha.  Per eżempju aħna fiċ-ċensiment inkunu nafu n-nies kif inhuma fl-education, imma jekk wara, xi ħadd ġab degree, dak mhemmx mod kif nindunaw.  Fil-fatt aħna fl-education, on an annual basis noħorġu dejjem kemm iggradwaw, però ma tistax tieħu stampa ta’ kemm per eżempju għandek nies li għandhom degree fil-mediċina għax jista’ ikun li jkunu ħarġu mill-pajjiż.

THE CHAIRMAN:  Meta ninterpretaw din l-islide ta’ Births outside wedlock by age of parents għall-fini ta’ Sexual Health Policy, jidher li rridu nindirizzaw lill-irġiel li huma fl-age bracket ta’ 20 years ‘il fuq, u mhux iż-żgħażagħ minn 20 years ‘l isfel.  Għax insibu li rġiel minn 20-24 years għandek kważi 25% li kellhom it-tfal barra miż-żwieġ, irġiel from 25 years to 29 years kważi hemm 27%, imbagħad irġiel from 30 years to 34 years hemm another 21%. Irġiel from 35 years to 40 years upwards għandek kważi another 20%.  Jiġifieri jekk kienx hemm irġiel miżżewġa jew forsi separati, imma l-irġiel li kienu sexually active u kellhom it-tfal minn relazzjoni barra ż-żwieġ qegħdin minn 20 sena ‘l fuq. L-istatistika dwar in-nisa hija totalment differenti allura aħna rridu nibagħtu messaġġi differenti lin-nisa. 

ONOR. MICHAEL GONZI: L-ewwelnett kif ninterpretaha jien. L-iktar percentages għolja kemm għall-ommijiet kif ukoll għall-missirijiet huma bejn 20 u 24, bejn 25 u 29 u bejn 30 u 34.  Ir-raġuni għal dan trid tiġi studjata.  L-ewwelnett għandek 30%, jiġifieri għandek percentage għoli, mela trid tistudja għaliex qed jiġri hekk. Kważi ma ngħidlekx li bejn 20 u 24 il-percentage tan-nisa u l-percentage tal-irġiel huma l-istess, there must be a reason there.  

IS-SUR ETIENNE CARUANA: Li jinkwetani hu kif qed tirraġunaw il-problema dwar il-missirijiet.  Fl-argument li għadek kif għamilt inti qed tassumi li l-undeclared fathers għandhom l-istess distribution li tikkorispondi għal din l-età. 

THE CHAIRMAN:  Le mhux qed nassumi hekk.

IS-SUR ETIENNE CARUANA: Immaġina li dawn il-351 undeclared fathers huma kollha tfal?  Jiena nifhimha – mhux bħala statistika qed ngħid - li iktar hemm ċans li wieħed ta’ eta’ żgħira ma jiddikjarax ruħu milli xi ħadd ta’ 30 jew 40 sena li ekonomikament huwa b’saħħtu. (Interuzzjoni)

L-uniku mod, bħalma għedt, hu li jsir merging, imma huwa diffiċli ħafna biex noħorġu pattern.  

ONOR. MICHAEL GONZI:  Imma għandek l-age tal-omm.  Jiġifieri tista’ tara l-age tal-omm li jista’ jagħti l-każ li jkollha tarbija b’undeclared father.  Imma l-problema xorta tibqa’ hemm, u xorta trid tagħmel marketing differenti għal dik l-age group.

IS-SUR ETIENNE CARUANA: Jiena li nista’ nissuġġerixxi hu li tara l-etajiet ta’ dawk il-mothers li qalu li ma jafux min hu l-missier.  Ovvjament trid tagħmel assumption, għax jekk imbagħad tara l-etajiet ta’ dawk il-mothers, forsi tista’ toħroġ pattern biex tagħmel assumption.  Tgħid bejn wieħed u ieħor il-probabbiltà hi li tfajla ta’ 25 sena kellha tarbija ma’ xi ħadd tal-età bejn 20 sa 30 sena. For policy making, għallinqas ikollok iktar viżjoni ta’ x’għandek u m’għandekx.  Dik nista’ nagħmilha, mhux problema.

THE CHAIRMAN: L-argumentazzjoni tiegħi qed nagħmilha fuq id-data li qegħdin naraw fuq din l-islide mingħajr ma’ tirrifletti dawk it-351 li huma undeclared fathers fis-sena 2008 biss.  Jiġifieri dik l-informazzjoni ta’ 351 undeclared fathers qed tiżvija ftit mill-informazzjoni li hawn hawnhekk għax jekk nofshom kienu under 20 allura hawnhekk kien jibqa’ ikollok l-istess trends bħalma hemm fil-kumplament ta’ minn 20 sena ‘l fuq. Dik tkun interessanti għaliex nindunaw li ħafna rġiel ta’ ‘l fuq minn 20 sena kapaċi jiddikjaraw li huma l-missier, filwaqt li ż-żgħażagħ ġuvintur ta’ inqas minn 20 sena ma jkollhomx dik il-kapaċità u l-kuraġġ li jgħidu t-tarbija hija tagħhom. Dejjem kif qed nassumi jien. (Interuzzjoni)   Imma wieħed jista’ jasal għal xi konklużjonijiet xi darba.  

IS-SUR ETIENNE CARUANA: Ngħaddu għall-births to mothers aged under 20.  Dawn kienu jinnumeraw 269.  89 omm minn 269 kellhom età ta’ 19, 76 kellhom 18-il sena, ta’ 17-il sena kien hemm 51, ta’ 16-il sena kien hemm 35 omm u taħt 16-il sena kien hemm 18.  Iktar fid-dettall minn hekk ma ninżlux, għax imbagħad hemm element ta’ konfidenzjalità.

THE CHAIRMAN: Jiġifieri taħt is-16-il sena kemm-il każ hemm?

IS-SUR ETIENNE CARUANA: Hemm 18.

Issa meta qed insemmi dawk ta’ 18 u 19-il sena jista’ jkun hemm minnhom within marriage, jiġifieri mhux qed ngħid outside marriage biss.

THE CHAIRMAN:  Però fil-kas ipprova ġibilna informazzjoni accurate ta’ dawk li huma barra miż-żwieġ u dawk fiż-żwieġ.

IS-SUR ETIENNE CARUANA:  Tista’ tkun problema għax jekk ikun hemm ftit każi ma nkunx nista’ nagħtihielek. 

Ngħaddu għall-Public Social Benefits li huma benefiċċji relatati mal-well being tal-familja. Skond ir-release maħruġa min-naħa tal-government finance on a quarterly basis minn naħa tal-NSO, dawn ammontaw għal ftit iktar minn €600 miljun. L-iktar li għandek huma fuq Retirement u Old Age Benefits li hemm €312 miljun, Invalidity Pensions hemm €34 miljun, Widows’ Pensions hemm €93 miljun, Children’s Allowances hemm €40 miljun, Disability Pensions hemm €10 miljun, Social assistance hemm €56 miljun, Medical Assistance €16 miljun, Supplementary Assistance €6 miljuni u Other benefits and bonuses €55 miljun.  Ovvjament ħafna minn dawn il-bonuses huma relatati ma’ old age.

Hawnhekk qed naraw x’inhu joħroġ il-gvern, jiġifieri qed ninkludi l-benefiċċji li ħadu l-institutional households ukoll.  Dawn it-tip ta’ figura ħriġthom fil-kuntest tas-Survey in Living Conditions (SILC) li se nidħol fih issa. Ma nafx jekk għandkomx xi mistoqsijiet s’hawnhekk. 

THE CHAIRMAN:  Jiena nixtieq li jkollna statistika dwar meta l-familji Maltin japplikaw għall-assistenza.  Jew għaliex dik il-familja waqgħet fuq ir-relief, jew għax il-mara isseparat u għandha bżonn l-assistenza soċjali minħabba li jkun hemm is-separazzjonijiet.  Hemm possibilità li nkunu nafu kemm il-family breakdown f’Malta qed tiġih lill-gvern?  Pajjiżi oħrajn joħorġuha din l-istatistika. Ma nafx Malta liema huma l-benefiċċji soċjali li huma marbutin bħal per eżempju, single parents u t-tipi ta’ għajnuniet oħra.  

IS-SUR Joe Bonello:  Tas-single parents teżisti statistika.  Imma apparti dik ma naħsibx li jinżammu statistika ta’ oqsma oħra.

THE CHAIRMAN:  Per eżempju fejn jidħol housing.  Peress li aħna politiċi, ħafna jiġu għandna u jgħidulna li għandhom bżonn post tal-housing għax isseparaw.  Kull meta jkun hemm separazzjoni bejn il-koppji, dawn se japplikaw għal numru ta’ benefiċċji soċjali, speċjalment il-mara bit-tfal.  

Issa liema huma l-iktar servizzi li huma mfittxija?  Per eżempju l-Għajnuna Soċjali hija l-ispiża ta’ kemm qed jiswieh lill-gvern il-Qorti tal-Familja.  Jiġifieri dik hija nefqa soċjali.  Jew in-nefqa tal-housing għas-single parents jew meta persuni qed jieħdu post tal-housing imma qed jieħdu l-għajnuna għax separati.  Dik tista’ tkun marbuta mal-benefiċċji soċjali marbuta mal-marriage breakdown.  

IS-SUR ETIENNE CARUANA: Bħalma għedtlek, aħna niġbru informazzjoni biex ikollna stampa tal-benefiċċji li jkunu at micro level biex inkunu nistgħu nillinkjaw.  Ovvjament dan kollu jittieħed through the Statistics Act u affarijiet hekk.  Is-Sur Camilleri, li huwa d-direttur, jieħu ħsiebu dan ir-reġistru u allura jista’ jgħid ħafna iktar minni.  Ovvjament din l-informazzjoni ma jistgħux jagħtuha jekk huma m’għandhomx il-means testing għax ħafna mill-benefiċċji huma means tested.  Allura huma għandhom ħafna informazzjoni li aħna ma nitolbuhiex, peress li l-iStatistics Act tgħid li aħna għandna naċċessaw informazzjoni li huma jagħtu, mhux li n-nies jagħtu lilhom. Ma tidħolx seconda persuna f’din is-sistema.

THE CHAIRMAN: Għall-fini ta’ dan il-kumitat tistgħu tiġbrulna din it-tip ta’ informazzjoni dwar liema huma l-benefiċċji soċjali mqassmin mill-gvern - anke fl-edukazzjoni - biex jagħmel tajjeb għal family breakdown?  

IS-SUR joe bonello: Hawnhekk hawn per eżempju statistika fuq single unmarried parents, in-numru ta’ benefiċċjarji u l-ammont imħallas għal diversi snin.

THE CHAIRMAN:  Tista’ tiġbrilna statistika dwar x’inhi l-ispiża tal-gvern għal servizzi marbutin mal-marriage breakdown kemm mill-qasam tal-mediċina u kemm mill-qasam tal-ġustizzja jiġifieri bħalma hi l-Qorti tal-Familja?  Jekk per eżempju l-Qorti tal-Familja kull sena tiswa lill-Gvern €1 miljun, dik il-€1 miljun qegħda biex tagħmel tajjeb għal marriage breakdown.  U effettivament kull ħaġa li hemm marbuta ma’ din iċ-ċirkostanzi.

IS-SUR ETIENNE CARUANA: Hawnhekk qed issemmu tliet sorsi, is-SUB, il-housing authority - għax il-housing benefits minn hemmhekk joħorġu, u għandek l-Education.  Fil-fatt l-uniku żewġ income components li għadna niġbru mingħand in-nies huma dak tal-Housing u Education Benefits.  (Interuzzjoni) 

Il-problema qegħda li jekk jiena mis-SILC noħroġ income component, tipo Housing Benefit, nista nkun imqarraq  Għaliex?  Għax inti housing benefit mhux bħal meta għandek old age, jkollok ħafna sampling errors.  Per eżempju ma jkollokx ħafna nies li jeħdulek housing benefits, għalhekk joħroġlok error.  

THE CHAIRMAN:  Jiena nista’ nifhem li jekk fl-2008 il-gvern ma qassamx ħafna postijiet tal-housing għax kienu għadhom ma nbnewx, allura fit-2008 din l-informazzjoni se tkun tvarja għaliex ma hemmx spiża sostanzjali ta’ housing li ngħatat..  Imma jista’ jkun hemm sussidju għall-housing ta’ single parents jew għal dawk li huma separati.  Jiġifieri dawk in-nefqiet kollha li kien hemm, relatati mal-marriage breakdown. 

IS-SUR ETIENNE CARUANA: Jiena li nista’ nagħmel hu li niċċekkja mal-Housing għal din l-informazzjoni.  Għalkemm nista’ ngħidlek li ħafna mill-informazzjoni diġà qegħda hawnhekk, readily available. 

Rigward Education, inkun nista’ niċċekkja l-affarijiet mal-Education Division ukoll.  Nista’ nagħtik l-informazzjoni mis-silc, imma ma tkunx daqshekk reliable.
THE CHAIRMAN:  Ma jimpurtax, aħna biex ikollna idea bejn wieħed u ieħor.  Nibdew noqorbu biex f’dan il-pajjiż inkunu nafu x’qed jiswewlna l-marriage breakdowns.  (Interuzzjonijiet)

Imma jekk l-istatistika tkun ġejja min-naħa tagħkom, intom li qegħdin tagħmlu l-ġbir tal-informazzjoni b’mod professjonali, allura qegħdin noqorbu.  Jien naf li ma jistax ikollna risposta eżatta, għax jista’ ikun li inti għandek tant żgħażagħ li qegħdin il-ħabs, għaliex il-kriminalità huwa riżultat għax kumbinazzjoni ġejjin minn familja li tkissret.  Allura l-kriminalità tagħhom hija riżultat tat-tkissir tal-familja.  Jiġifieri dak ġej minn studju ieħor. 

Forsi inti ssib li hemm ċertu relevanza u relazzjoni u allura tista’ tinkludiha, l-ispiża fil-benefiċċji jew fl-għajnuna għal domestic violence, jew x’inhi l-ispiża tal-gvern fl-Appoġġ.  Imma jekk kumbinazzjoni tliet kwart mix-xogħol kollu tal-Appoġġ - li tammonta għal tant miljuni ta’ ewros jew eluf ta’ ewros - huwa relazzjonijiet ma’ broken families, mela allura dik hija benefiċċju soċjali tal-istat Malti biex isostni t-tkissir tal-familja, biex iwieżen l-uġigħ f’dik iċ-ċirkostanza.  

U naħseb tajjeb inkunu nafu s-servizzi kollha li għandu l-gvern li huma leġittimi u magħmula biex jissapportjaw il-familja. Sija jekk huwa d-Detox, jew jekk hu l-iSptar Monte Carmeli.  Huma liema huma.  Kemm hi l-ispiża tal-benefiċċji kollha li joffri l-gvern, li huma relatati mat-tkissir tal-familja?  

Anke jekk huma assumptions.  Tgħidulnali tliet kwarti tal-klijenti tad-Detox ġejjin minn familji mkissrin.  Mela tliet kwarti tal-ispiża tad-Detox hija relatata għal hekk, il-ħabs huwa relatat għal hekk.  Irridu nibdew nifhmu li fl-aħħar mill-aħħar meta qegħdin nitkellmu mas-soċjetà irridu ngħidulha li f’Malta, it-tkissir tal-familja - li ħafna nies inkluż l-ġurnalisti joqogħdu jgħidu għax hemm tant persentaġġi - qegħda tiswielna l-flus.  

Meta jkun hawn xi ħadd li jippermetti u jagħmel uffiċjali relazzjoni ma’ oħra u bħala stat ma jimpurtahx li dak imur ma’ dak u li dak jagħmel hekk u l-ieħor jagħmel hekk.  U llum, bil-bieb magħluq jew imbexxaq, irridu nkunu konxji li għandna spiża ta’ tant miljuni ta’ ewros li l-istat qed iħallas, u jekk għada pitgħada niftħu l-bieb se tiswielna tant iktar.  Mela l-kelma tiegħi bħala politiku, trid tiswini l-flus.  Qegħdin niftehmu?  

Jiġifieri jekk l-emissions tad-duħħan huma tal-karozzi 16HP li għandi u issa se nibdilhom u nagħmilhom 20HP u 40HP - għall-argument mingħajr ma noqgħod nagħti kas jekk humiex hybrid jew le - mela l-emissions se jiżdieduli.  Qed nagħti eżempju goff ħafna.  Imma għal min qed jisma’, naħseb tajjeb li nibdew nirresponsabilizzaw it-talbiet li aħna nagħmlu f’isem il-poplu lill-gvern, u l-gvern ikun jaf dawn in-nittygritties, li ħafna drabi b’mod uffiċjali fl-istatistika ma joħorġux.  Almenu jibda jkollna assumption.  Issa kemm tkun accurate ma jimpurtax, imma qed ikollna għall-ewwel darba l-ewwel tip ta’ assumption.  

ONOR. ANTHONY ZAMMIT:  Hemm għajnuna mis-Social Policy għal ċertu nies li jistgħu jkunu ntitolat għal ċerti benefiċċji u ma jafux?

IS-SUR JOE BONELLO:  Jekk jien korrett, hemm unit mas-Social Policy li xogħlhom huwa li jmorru għand dawn in-nies u jgħidulhom għal xiex huma intitolati.  L-individwu jispjega l-background tiegħu u xogħlhom huwa li jgħidulu għalxiex huwa intitolat.

ONOR. ANTHONY ZAMMIT:  Għax bħalma ilna nafu, jien naħseb li l-iktar li jafu għal xiex huma intitolati huma s-single mothers.  Tal-għaġeb!  Jafu li jridu japplikaw għall-iskola għat-tfal fi private schools jew tal-knisja, eċċ.  U ħafna drabi ssib li dawn għadhom żgħar.  That is what is worrying!  Għax jekk huma se jibdew minn dik l-età tenera, they had their fun, kellhom il-baby u jafu għal xiex inhuma intitolati.  Imma meta dawn se jikbru, jkollhom it-tendenza li jibdew ifittxu għal xiex huma intitolati.  U dawn huma nies li iktar ‘l quddiem se jibdew jgħixu fuq il-benefiċċji soċjali.  (Interuzzjonijiet)
IS-SUR ETIENNE CARUANA:  Jiena bħala opinjoni naħseb illi hu urġenti li nagħtu wiċċ lil dawn it-300.  Għax probabbli min jirraġuna hekk għandu bżonn ta' edukazzjoni, primarjament.  Ifhimni, ma nimmaġinax li persuna edukata - u din hija opinjoni - tgħidlek se jkolli baby biex ikolli l-benefits.  Trid tkun altru bi problemi fundamentali naħseb.  
ONOR. MICHAEL GONZI:  Għandu punt.  Jien nixtieq li jkolli statistika kemm huma dawk in-nies li qed jieħdu benefiċċju, u eventwalment jispiċċaw mingħajr dak il-benefiċċju, għax l-istandard of living tagħhom imur tant aħjar li ma jkollhomx bżonn dak il-benefiċċju.  
IS-SUR ETIENNE CARUANA:  Jekk ma jimpurtax, se naqbeż naqra ‘l quddiem sewwa.  

Impact on social benefits on ATPR

	By household type
	ATPR
	ATPR
(w/o social benefits but including old-age)
	ATPR 
(w/o social benefits and w/o old-age)

	1 person household, under 65
	28
	42
	58

	1 person household, 65 or over
	14
	15
	56

	2 adults, no dependant children, both under 65
	16
	23
	32

	2 adults, no dependant children, at least one adult 65 or more
	26
	29
	78

	Other households without dependant children
	5
	8
	21

	Single parent household, 1 or more dependant children
	54
	65
	68

	2 adults, 1 dependant child
	12
	19
	20

	2 adults, 2 dependant children 
	15
	26
	27


Meta taraw din it-table, single parents bil-benefiċċji kollha hemm 54%, imma jekk tneħħi s-social benefits kollha titla’ għal 68, jiġifieri titla b’10%  Jiġifieri hawn qed naraw single parents bil-benefiċċji kollha li qed jagħtihom il-gvern, li mhux qed jgħixu mal-ġenituri, imma qegħdin jgħixu għal rashom bit-tfal magħhom.  Dik hija miżura biex tara x'impatt għandhom is-social benefits tal-gvern.
Jekk per eżempju tara “One person household 65 and over” qegħda 14% imma jekk il-gvern jiddeċiedi li jneħħi l-benefiċċji kollha dik titlagħlek 96%.  Jiġifieri ara kemm hu effettiv il-gvern hemmhekk!  Li qed ngħid hu li din it-table tkejjel kemm l-gvern qed ikun effettiv biex jaqla' lin-nies mill-problemi soċjali. Immaġina għada filgħodu l-gvern jiddeċiedi li ma jagħtix iktar benefiċċji!  L-anzjani titlagħlek kważi mija.  Is-single mothers jew is-single parents li kienu 54 mhux se titla’ daqshekk.  Jiġifieri l-punt hu li diġà qegħdin ħażin kif inhuma.  Fhimtu l-punt? 
THE CHAIRMAN:  Is-single parents households, one or more dependent children qegħdin 54% at risk of poverty.  Imbagħad is-65% x'inhi?
IS-SUR ETIENNE CARUANA:  Jekk il-gvern jiddeċiedi jneħħilhom il-benefiċċji soċjali minbarra l-old age.  Issa forsi tgħidu kif diġà hemm l-old age mela dawn jieħdu l-old age.  Ir-raġuni hi li magħhom hemm il-widows li jispiċċaw taħt single parents.  
Għax awtomatikament meta jkunu qabżu r-retirement age, għax id-definition tal-eurostat – li fil-fatt ma naqblux eżattament mal-government finance – tgħid li “Kull social benefit li jingħata wara r-retirement age, dak awtomatikament huwa old age.”
Jiġifieri li qed ngħid hawnhekk huwa li jekk għas-single parent, il-gvern iżomm biss l-old age u jneħħi kull benefiċċju soċjali, minn 54 titla’ għal 65.  Allura tgħid li se titla’ 10%, imma jien qed ngħid li 10% fuq 54 mhijiex daqshekk sinifikattiva bħal meta tqabbilha ma' Other househols without dependant children.    (Interruzzjonijiet)  
THE CHAIRMAN:  Le, jien kont se nsaqsik bil-kontra.  Nerġgħu mmorru għal dawk it-350 unknown fathers.  Li kont se nistaqsi hija - u issa qed ninduna li r-risposta hija li ma nafux - kemm minnhom ġejjin minn ġo familji li hija diġà at risk of poverty? 

Għax inti kont qed issemmi - u kien argument tajjeb - li lill-istatistika nagħtuha wiċċ biex inkunu nafu n-nies min huma.  Allura jekk nagħtuha wiċċ, inkunu nafu mil-liema educational background u mil-liema social background ġejjin.  Issa jien kont se nżied, u nkunu nafu wkoll jekk humiex ġejjin minn background soċjali li jkunu diġà at risk of poverty.  Imma peress li ma nafux min huma (Interuzzjoni)….. 
IS-SUR ETIENNE CARUANA:  Il-problema hi kif se tqassam in-nies by social economic status.  Issa inti għandek jew wealth - li hu impossibli li tiġbru hawn Malta, income – il-problema hija li given li m’għandniex register tal-income, trid tistaqsi lin-nies, u malli tistaqsi n-nies ikollok sample u jkollok ħafna errors u jkollok bżonn ħafna dettalji biex tiġbru.  L-ideal huwa l-education. 
THE CHAIRMAN:  U jekk għandhom il-kartuna r-roża.  Jiġifieri jekk huma f'dawk il-households li qed jirċievu l-benefiċċji tad-dawl u tal-ilma għall-argument, huma parti minn dawk it-30,000 familja li huma at risk of poverty.
IS-SUR ETIENNE CARUANA:  Hija tip ta’ informazzjoni li teoritikament -għalkemm qatt ma ppruvajna nagħmlu hekk - iva, nista' nillinkja u nkun naf.   Jiġifieri biex naraw jekk hux dawn il-familji ġejjin minn xi tip ta' familja.  
Li għandi problema hi li l-Karta r-Roża, ma nafx għax qatt ma rajt ir-registered forms, imma wisq probabbli bħall benefits, li tkun tgħajjat lil xi persuna, ġeneralment il-kap tal-familja.  (Interruzzjonijiet)  Ħalli nagħtik eżempju ta' SUBS.  Per eżempju jekk jien inkun qed nieħu ċ-children's allowances, probabbilment qed nidher jien jew il-mara tiegħi, mhux qed tidher it-tifla.  Issa immaġina benefiċċju ieħor.  It-tifla kellha baby.  F'dak il-każ jekk din se tieħu benefiċċju ma nistax nillinkja għax fil-birth tidher hi t-tifla, mentri fil-karta r-roża qed tidher fuqi, u fir-reġistru m'hemmx min hu missierek fil-public registry, u allura jkollok dik il-problema.    (Interruzzjonijiet)  
ONOR. MICHAEL GONZI:   Jekk hemm mother, father, child, kollha jkollhom kartuna roża. (Interuzzjoni)
IS-SUR ETIENNE CARUANA:  Però kif qed tgħidu intom hija indication ta' low income group.   Allura se taqdina kieku. 
ONOR. MICHAEL GONZI:  Il-pink form li hi means tested.   Il-pink card tista' ma tkunx means tested għax kull darba trid tieħu pink card. 
ONOR. ANTHONY ZAMMIT:   Inti l-pink form trid tfittex fejn tara għal xiex hu entitled, fil-pink form.   (Interruzzjonijiet) 
THE CHAIRMAN:  Intom se tispiċċaw il-presentation tagħkom illum, jew se tkomplu darba oħra?
IS-SUR ETIENNE CARUANA:  Bħala presentation naħseb fadal xi 20 minuta oħra.  
THE CHAIRMAN:  L-ewwel ħaġa grazzi.  Nirringrazzja lil sħabi wkoll li ma obdewniex u ma ħallewx il-mistoqsijiet għall-aħħar imma staqsewhom immedjatament għax jien hekk għamilt ukoll, imma kif kienet il-preżentazzjoni, għamlu sewwa li bdew jistaqsu mill-ewwel.  Kienet preżentazzjoni tajba u anke l-fatt li bdejna nistaqsu mill-ewwel, komplejna bnejna fuq il-preżentazzjoni.  (Interruzzjonijiet)  
Però naħseb li iva, irridu niltaqgħu għal laqgħa oħra biex tkompli tagħtina l-informazzjoni li fadal tagħti fil-preżentazzjoni u immedjatament tibda tara anke kif tiġbor l-informazzjoni li ġejt mitlub.  Mhux biex meta niġu għat-tieni session iġġib kollox miegħek, imma dik l-informazzjoni aħna ħerqana għaliha.  Għax hawnhekk ma tridux tinsew li meta jiġi espert jitkellem bħalma hu intom, aħna f'moħħna nibdew nerġgħu nirrivajvjaw dak li diġà smajna minn esperti oħra li poġġew qabilkom.  Allura f'kull laqgħa nibdew nagħmlu inter-relationship ma’ ħafna informazzjonijiet li nkunu smajna, u dik hija xi ħaġa li nirringrazzja anke lil sħabi d-deputati għaliha. 
ONOR. ANTHONY ZAMMIT:  F’waħda mill-ewwel slides kien hemm so many coming from EU and from other non-EU.  
IS-SUR ETIENNE CARUANA:   Din qegħda bħala net migration..  

ONOR. ANTHONY ZAMMIT:   Meta għidt 600 non-EU, x’ridt tfisser?
IS-SUR ETIENNE CARUANA: Non-EU jiġifieri third countries nationals.  
ONOR. ANTHONY ZAMMIT:  Jiġifieri tista' tikklassifika minn fejn ġejjin dawn, jekk hux per eżempju 30% Russi, 40% Ukrajini.

IS-SUR ETIENNE CARUANA: Hemm two main components – two main registers fil-fatt - kif jinħadem in-Non-EU.  Hemm register mir-Refugee Commissioner fejn għandek positive decisions.  Issa meta għandek “net”, jien ma qbadtx it-total tal-positive counts.  Jekk per eżempju r-Refugee Commissioner ta 1,300 positive decision, dawk ma naqbadx u nżidhom.  (Interruzzjonijiet) Għax kull positive asylum iddum għal sena.  

Id-definizzjoni ta’ migration, li tintuża kemm fl-statistika kif ukoll fiċ-ċensimenti u anke se tintuża fl-2011, hija intention to stay for a period of one year.  Il-problema hi, jien ma nistax naqbad u nżidha ma’ total population, għax ikolli bżonn nikkrea stima ta' kemm ħarġu.  Il-problema hi li għalkemm għandek positive decision imma bħalissa r-reġistru mhux kapaċi jgħidlek kemm telqu.  U minn dik nikkreaw billi nibnu mudell fuq ir-residence permits. 
Issa mill-2007 l-Expatriates’ Department għandhom reġistru ta' kull Residence Permit li jingħata.  Dan huwa analigu bħall-Work Permit database.  Bażikament dan iżommlok kull permit li jingħata lill-Third Country National, u jkun valid from, valid to.  Allura hemm basic assumption li jekk per eżempju l-valid to ġie expired u ma reġax ġie mġedded jew inkella min kien responsabbli ma ġeddidulekx, f'dak il-każ jien se nassumi li inti tlaqt.  U minn hemmhekk jien se nibni mudell biex nara kemm qed joħorġu.

ONOR. ANTHONY ZAMMIT:  Ħa ngħidlek il-każ tiegħi meta kont il-Ġermanja.  Mela jien tlajt għal scholarship, but I had to get a residence permit and a work permit.
Meta ġejt għall-aħħar ġranet, I still had the job running u l-professur ried iżommni, għax kont qed nagħmel il-Ph.D.  My working permit kien joħroġ because I had a job, I was doing my Ph.D., jiġifieri kont qed naħdem fl-università.  Meta ġejt għar-residence permit qalli le ma tistax, għax qalli li int non-EU - dak iż-żmien - u allura ma nistgħux, and it was already an exception li aħna żammejnik it-ten years li ilek hawnhekk.  U bis-saħħa tal-Professur li kien jaf il-leads, that I get an extension of my work permit.  Imbagħad skont il-work permit kont niġbor ir-residence permit.  
Imma fl-aħħar wasalt that the Professor wanted me to continue with my second Ph.D.,  l-work permit kien joħroġli, imma r-residence permit ma kienx.  Jiġifieri to have both, jista' jkun li jkollok problema għax ma tistax tassumi.  

IS-SUR ETIENNE CARUANA:  Naqbel miegħek.  Aħna naħdmu hekk, il-Work Permits Database nużawha biss għal EU nationals.  Għax il-Work Permits għandek problema.   Id-dependents tagħhom ma tistax teħodha.  Jekk jien ħadt il-work permit u qed naħdem, ejja nieħdu Luxemburg, jien jekk ħadt il-mara u t-tifla miegħi, dawn mhumiex qed jaħdmu mhux qed jidhru fil-work permit database, u allura qed nużawh mill-inqas possibbli. 

Li għandek imbagħad hemm il-lat l-ieħor, fejn għandek ir-residence permit.  Li kull third country national u għal liema raġuni ħadtu l-permit, jista' jkun for education, eċċ. Fil-fatt skont ir-regulations tal-migration ta’ sena ilu, on residence permits, jiġifieri kull positive residence permit li jingħata for a period of more than one year, dan kapaċi ħadu u wara sitt xhur telaq.  Però dak jinqata' tard. Għalhekk qed ngħidlek bħala flows and stocks.   

F'kull pajjiż hemm din il-problema meta tuża register.  Jekk taraw l-equation li tuża per eżempju n-Netherlands, għandek it-total population at the beginning of the year, plus birth, minus death imbagħad għandek plus immigration and minus emigration, imbagħad jagħmillek component A, adjustments.  Dawk minħabba late registrations tkun.  Dik hi l-problema ta' registers. 
Aħna naraw il-Maltin li qed jiġu lura.  Bħalissa peress li l-flow tal-Maltin hi vera diffiċli biex naqbduhom, l-uniku sors li għandna huwa t-tourism survey għalkemm mhux magħmul għal hekk fil-fatt.   Nabqdu n-nies Maltin randomly u nistaqsuhom kemm se jdumu barra mill-pajjiż.  Imma hemmhekk just nieħu stock, a weighted figure ta’ kemm qed joħorġu.  U meta qed ngħid a weighted figure jiġifieri sampling errors u affarijiet hekk.  

Li qed ngħid hu, għadni nibni mudell skont iċ-ċensiment.  Għax fiċ-ċensiment kien hemm żewġ mistoqsijiet, fejn kont sena ilu u fejn kont ħames snin ilu - waħda għall-long term u waħda għall-immigration.  Jiġifieri għadni nuża dik għax s'issa m'għandix sors ieħor.  Issa jien nippreferi nuża r-registers, għax jekk din is-sena ma naqbdekx imma s-sena ta’ wara naqbdek.  
At the end of the day, veru importanti l-flows, però l-iktar ħaġa importanti for national purpose hu li jkollok l-istock sew.  Immaġina jien qed inżid dejjem il-popolazzjoni b'400, awtomatikament mingħajr ma naf qed imbaxxi l-GDP per capita per eżempju, l-iktar ħaġa ovvja.  Jiġifieri trid toqgħod attent.  Għallinqas dik il-persuna se ntajjarha s-sena li ġejja.   

Kif qed tgħid inti ma estendewlekx, però meta waqaft u ġejt Malta, hemmhekk inti ġejt irreġistrat li ma ġeddejtux jew inkella ma ġedduhulekx.  Ovvjament ikollok min ma jmurx, ikollok min ma jestendix u jibqa' Malta, u dak by definition ikun illegalment.  

THE CHAIRMAN:  Sinjuri, sar il-ħin. Nitlob li naġġornaw għat-Tlieta, u l-Erbgħa li ġejjin.  Jekk jista' jkun Sinjuri ejja nkunu avżati li nhar it-Tlieta u l-Erbgħa nkomplu l-laqgħat fuq id-dokument tas-Sexual Health Policy bit-tama li nkunu allura kkonkludejna l-verifika li qegħdin nagħmlu biex inkunu allura nistgħu nippubblikaw.  Grazzi Sinjuri u l-lejl it-tajjeb.

Fid-9:10 pm il-Kumitat aġġorna.

